
1 
UKA2020/87 
J. nr. XX.XX.XX /20EM-LABU-XXXXX 

  
20. aggusti 2020 UKA2020/87 

 
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq matumuuna 
saqqummiuppara: 
 
Inatsisartut aalajangiiffissaatut siunnersuut, Naalakersuisut perruneqassasut oqaatsip ullumikkut 
Naalakkersuisuni ilaasortamut atorneqartumut nassuiassutitut atortup, tassa “Naalakkersuisoq”, 
oqaatsimik allamik taarserneqassasoq uuminnga “Kiffartuussisoq”, oqaaseq taanna Naalakkersuisuni 
ilaasortanut taajuutissatut tulluarnerummat, taakkumi innuttaasunut sullissinikkut 
kiffartuussisuummata, innuttaasunullu naalakkersuisuunatik. 
(Inatsisartunut ilaasortaq Tillie Martinussen, Suleqatigiissitsisut) 
 
Tunngavilersuut: 
Ilisimaneqanngilaq sooq oqaaseq “Naalakkersuisoq” nunatta siuttattut taajuutissanik toqqaalernermi 
oqaaseq taanna toqqarneqarsimammat, nunatsinni politikkikkut aqutsisut timitaliisuunerattut inissittuni. 
Immaqa uunga tunngassuteqarsinnaavoq akisussaaffiit imaannaangitsut akisussaaffiginerat 
suliassaasarnerannut takussutissaassasoq. 
Ullumikkut oqaaseq “Naalakkersuisoq” atorneqarpoq Landstyre-mi ilaasortanut ataasiakkanut. 
Naalakkersuisormi imak nipeqarpasimmat “naalakkiisoq”, naalakkiilluni peqqusinertut illuni. 
 
Suleqatigiissitsisut siunnersuutigaat oqaaseq “Naalakkersuisoq” taarserneqassasoq uuminnga: 
“Kiffartuussisoq”, oqaaseq tassaammat ersersitsisussaq Inatsiartut ilaasortaasa kiffartortutut sullississllutik 
toqqarneqarsimasunut atugassaasoq, pissaanerup iliuuseqartuatut innuttaasunullu kiffartuussisutut 
sulimmata, innutaasunut piumasaannarminnik aallaavilinnik naalakkersuisussaanngimmata. 
Oqaaseq “Naalakkersuisoq” inatsisilerinikkut timitaliisussatulluunniit sulinermut tunngassuteqanngilaq, 
taamaattumillu naalakkiiniarpallaartutut aalajangersuisussatullu nipeqalertarluni, politikkimili suliaqartunut 
innuttaasunit taaneqarsimasunit siunertaq unaammat: innuttaasunik inuiaqatigiinnullu sullissisuunissaq. 
Taamatut allannguineq innuttaasunut qinikkanullu eqqaasitsisutaasinnaavoq taassuma suliffiup 
innuttaasunut ajukkuttuunissaa, kiffartuussisutullu sulisarneq piffissaq sivikittuinnaq atuukkajuttarluni. 
 
Oqaaseq atorneqalertussatut siunnersuutigineqartoq tamatsinnut eqqaasitsissussaavoq taamatut 
suliaqarneq ajukkunnartortaqarmat, naalakkersuisunilu ilaasortat , inatsisartunilumi aamma sulisussat , 
nuanrsuarmi sulisussaammata innuttaasunut inuiaqatigiinnullu kiffartuussinikkut. 
Oqaaseq taanna “Naalakkersuisoq” allanngortikkutsigu  Namminersorluni Oqartussat inatsisaata 
allannguiffigineqarnissaa pinaveersaartissinnaavarput, inatsisiliat allanngutsaalisarsinnaavagut, allakkallu 
nassiussassat qulequtaat, taamaallaalli aningaarsartuutaarpianngitsumik Landstyremi sulisunut 
ataasiakkaanut oqaatsit atorneqartut taarsernerisigut. 
Taamattaaq anigaasartuuteqarnissat sipaarutigissavagut, aammali ersaarissumik oqariartuuteqassalluta 
qanoq taamak atorfeqarneq isumaqarnersoq, qanorlu ataqqinnissuteqartigaluta suliffik taanna 
akuerisassanerlugu. 
 
Taamatut oqaasertalimmik Inatsisartut siunnersuummik saqqummiiffigaakka, neriullunga 
piumassuseqarluarlutik suliaqassasut. 
 
Aningaasarsiornikkut allaffissornikkullu namminersorlutik inuutissarsiortunut kingunissai. 
 
Selvtyremi inatsimmi allassimavoq kalaallit naalakkersuinikkut pissaaneqartut taamak allassimassasut, 
taajuutillu allanngortinnerata paasineqarsinnaavoq selvstyre pillugu inatsimmi allaqqasimaffiata 
allannguiviginissaa. Allaaneruvorli kalaallit naalakkersuinikkut suliallit ataasiakkaat taajuutaat 

allanngortissagaanni. Selvstyremut inatsik imaqanngilaq aalajangiisussanik tamanna pillugu, maannalu 
siunnersuutigineqartoq timitalersorneqarsinnaavoq qallunaat naalakkersuisui Folketing-ilu suliamut 
ilanngutinngikkaluarlugit. 
 
Taajuutip allannguiffiginera kalaallit inatsisiliornikkut suliaanni allannguinissamik isumaqanngilaq, 
qanorluunniit oqaaseq “Naalakkersuisoq” atorneqartigigaluarpat imal. atorneqanngikkaluarpat. 
Taamaattumik oqaatsip atorneqartup allannguiffiginera aatsaat suliarineqarsinanavoq kalalllit 
inatsisiliaanni atuutereersuni, suliat inatsisinik allannguiffigisassat pineqartut suliarineqarneranni. 
Taamaattumik pisariaqalernavianngilaq inatsisissatut siunnersuusiornissaq imal. siunnersuutit allat 
suliarinissaannut oqaatsip atorneqartup allannguiffiginissaanut suliaqarnermi. Suleriuseq taanna taajuutit 
allanngortinneqalerneranni atorneqartareernikuuvoq, selvtyremi inatsit malitsigisaattut.    
 
Suliap timitalersornissaa annertuunik anigaasartuiffiunavianngilaq, allaffissornikkullu suliaqartunit 
sivisuumik suliarineqartariaqaratik, soorlu nittartakkatigut aaqqiinikkut, matuni allaqqasut 
allanngortinnerisigut, allakkat assigiinngitsut nassiussassat allaqqasortaasa allannguiviginerisigut, 
assigisaallu. 
Pappiaqqat allakkani atugassat toqqortaatigineqartut, allakkat puussaat imal. allaffinni sulinerni atortut 
allat oqaatsimik “Naalakkersuisoq”-mik allaqqaffiusut suli atorneqarsinnaassapput nungusarneqarujoorlutik 
uumap siunnersuutigineqartup taasititsissutigineqarnerani timitalerniarneqarneratalu ingerlaarnerani,. 
Taamatut oqarnerma peqqutigaa asuliinnaq pappiaqqanik eqqaassannginnatta, taamaattumillu 
pinngortitap innarlerneqarneratigut aningaasartuutissat eqqaavilerinernut eqqagassalerinermullu 
tunngasut pinngittoortinneqaqqullugit.  
 
Aningaasarsiornikkut allaffissornikkullu namminersorlutik inuutissarsiortunut kingunissai. 
Soqanngilaq. 
 
Aningaasatigut allaffissornikkullu innuttaasunut kingunissai. 
Soqanngilaq 
 
 
 


